
Kaiser Heinrich VI. dibergibt dem Kloster Salem auf Bitten seiner
Dienstleute, Gerung und Konrad von Obersulgen, deren Giiter zu
Tepfenhart, Alberweiler und Felben als Eigentum.

Mosbach, 1193. Mai 13.

In nomine sancte et individue trinitatis. Heinricus, dei gratia Romanorom im-
perator et semper augustus. Ad eterni regni premium et temporalis imperii
incrementum apud eum per quem reges regnant nobis proficere non ambigi-
mus, si ecclesiis et viris religiosis ad ipsorum sustentationem et profectum,
munificentie nostre manum extendere procuraverimus. Quare ad noticiam
universorum Christi et imperii fidelium presentium et futurorum devenire
volumus, quod ministeriales nostri, Gerungus et Conradus frater eius de Su-
legin, allodium quod habebant in Tephenhart et Alberswileere et in loco qui
Velewen! nuncupalur, maiestati nostre contradiderunt, eo tenore ut rios ip-
sum allodium ecclesie et fratribus in Salem conferre curaremus. Nos itaque
salute anime nostre pre oculis habita, interventu quoque ministerialium no-
minatorum, consideratione eciam Eberardi abbatis eiusdem loci, adhibita
cautela prefato monasterio necessaria, Lampertheim, ubi copiosus fidelium
nostrorum aderat numerus, quesivimus in sententia, si ipsum predium mo-
nasterio conferendi liberam haberemus facultatem. Cumque ab omnibus id
iudicatum foret et approbatum, prememoratum allodium super reliquiis glo-
riose genitricis dei prefato monasterio donavimus, iure proprietatis haben-
dum et perpetuo possidendum. Ad cuius rei certam in posterum evidentiam
presentem cartam inde conscribi iussimus ac sigillo nostro canmuniri. Huius
rei testes sunt: Otto Frisingensis episcopus. Manegoldus abbas de Tegerense.
Ch¥no de Mincenberc. Otto de Hvrwin. Marcquardus de Annewilzere. Trus-
ardus Spirensis. Gerwicus de Vlma. Eberhardus de Amerstede. Eberhardus
de \O/tingen et alii quam plures.<br> <br> Acta sunt hec anno dominice
incarnationis MCXCIII., indictione XI.<br> <br> Datum apud Mosebach
III. idus Mai.

Der Abdruck folgt dem Codex Salemitanus des 13. Jahrhunderts im GLA Karls-
ruhe, Bd. 1, Nr. 51, fol. 82 f., hier unter dem Rubrum De Tephinhart. Confirmatio
heinrici Imperatoris super quodam predio in tephinhart quod emptum fuit a Gerun-
go et CoYnrado de Sulgin. Das Original im Selekt der Konigs- und Kaiserurkungen
wurde nicht verglichen.

'Felben, Markdorf, FN, A, oder Felben, Bodnegg, RV.

